
MODIFICACIONS INTRODUCIDAS POLA ORDE DE 31 DE
MAIO DE 2012 NO MODELO ORIENTATIVO DE ESTATUTOS
SOCIAIS DA SOCIEDADE COOPERATIVA ESPECIAL

Elena SALGADO ANDRE

Co proposito de axilizar o proceso de constitucion das sociedades coope-
rativas, flexibilizar o seu funcionamento organico e modernizar o seu réxime
economico, a Lei 8/2006, de 23 de decembro, de sociedades cooperativas
especiais, crea un novo modelo de sociedade cooperativa —a sociedade
cooperativa especial— que da resposta as necesidades economicas dos seus
socios e, en xeral, satisfai calquera tipo de necesidade empresarial. Pois ben,
o apartado 3 do seu artigo 6 dispon que “por Orde da Conselleria competente
en materia de sociedades cooperativas aprobarase un modelo orientativo de
estatutos sociais da sociedade cooperativa especial que estara dispoiiible por
medios telematicos”.

Xustamente para dar cumprimento a esta obrigacion, adoptouse a Orde
de 23 de maio de 2007, polo que se aproba o modelo orientativo de estatutos
sociais da sociedade cooperativa especial. A Orde contén as previsions estatuta-
rias esenciais necesarias para regular o funcionamento deste tipo de entidades,
establecendo que no non previsto aplicarase a xa citada Lei 8/2006, asi como a
Lei 2/1998, de 26 de marzo, de Sociedades Cooperativas de Extremadura. Na
medida en que esta ultima foi reformada urxentemente mediante Decreto-Lei
1/2011, de 11 de novembro, resultaba necesario modificar o modelo orienta-
tivo de estatutos sociais da sociedade cooperativa especial. Para iso, aprobase
a Orde de 31 de maio de 2012 que modifica o Anexo da Orde de 2007 e, mais
concretamente, os artigos 10, 13, 16, 17, 18 e a segunda nota referente as
Sociedades Cooperativas de explotacion comunitaria da terra.

Asi as cousas, dentro do artigo 10 (“Baixa Voluntaria™), cambiase a redac-
cion do seu apartado 2 ao que se lle engade unha nova causa —a transforma-

cion de achegas— que vén a engrosar a lista de supostos nos que a baixa non
se considera xustificada. De forma que, con independencia de que o socio
poida darse de baixa voluntariamente na cooperativa en calquera momento,
se alega a transformacion de achegas como motivo para cursar a mesma sera
cualificada como baixa inxustificada.

O apartado 6 do artigo 13 (“Asemblea Xeral”) establece que, 4 marxe dos
supostos xa previstos, sera necesaria a maioria dos dous terzos dos votos pre-
sentes e representados para aprobar a transformacion das achegas con dereito
de reembolso en caso de baixa en achegas cuxo reembolso en caso de baixa
poida ser rehusado incondicionalmente polo 6rgano de administracion e repre-
sentacion ou a transformacion inversa.

O artigo 16 (“Capital Social”), logo de afirmar que o capital social estara
constituido polas achegas dos socios, aclara que ditas achegas seran de dous
tipos: achegas con dereito de reembolso en caso de baixa e achegas cuxo reem-
bolso en caso de baixa pode ser rehusado incondicionalmente polo 6rgano de
administracion e representacion. A continuacion, no apartado 2, engade que
a Asemblea Xeral podera proceder a transformacién dunhas achegas noutras
cando conte co voto favorable dos dous terzos dos votos presentes e represen-
tados. Agora ben, o socio que fixese constar de forma expresa a sua discon-
formidad co acordo, ou o ausente por causa xustificada, ten un prazo dun mes
para darse de baixa da cooperativa coa cualificacion de xustificada.

Dentro do artigo 17 (“Achega obligatoria minima”), introducese un novo
apartado para regular as achegas ao capital dos novos socios. En tal suposto,
as achegas efectuaranse con caracter preferente mediante a adquisicion daque-
las cuxo reembolso fose solicitado con motivo da transformacion dun tipo
das achegas noutro. Polo demais, dita adquisicion producirase por orde de
antigliidade das solicitudes de reembolso e, no caso de que as solicitudes tefian
a mesma data, distribuirase en proporcion ao importe das achegas.

Finalmente, o artigo 18 (“Reembolso e transmision das achegas™) contén
as condicions e prazos para proceder ao reembolso das achegas unha vez
finalizada a relacion societaria. Asi, nas achegas obligatorias con dereito de
reembolso en caso de expulsion poderase practicar unha deducion de ata un
30% e devolver as cantidades no prazo de 5 anos, e, para o suposto de baixa
obligatoria ou voluntaria non xustificada, unha deducion do 20% e devolver
as cantidades no prazo de 3 anos ou de 1 tratindose de baixa xustificada ou
defuncion. Agora ben, se a baixa débese & transformacion dunhas achegas
noutras, a Asemblea podera fixar a porcentaxe maxima de capital social que

sera devolto no exercicio economico, de forma que o importe pendente se
reembolsara no seguinte por orde de antigiiidade das solicitudes de reembolso
ou, na sua falta, da data da baixa. No que respecta as achegas voluntarias, se
reembolsaran nas condicions que sinale o acordo de emision ou conversion,
tendo en conta que o prazo maximo para o reembolso das achegas en caso de
transformacion dunhas noutras sera de 5 anos a contar desde a data da baixa.

Por outra banda, nas achegas, xa sexan de caracter voluntario ou obligato-
rio, cuxo reembolso en caso de baixa pode ser rehusado incondicionalmente
polo Organo de Administracion aplicanse os mesmos criterios que nas ache-
gas con dereito de reembolso 4 hora de proceder 4 liquidacion das cantidades,
ainda que o prazo computarase desde a adopcion do acordo de reembolso polo
Organo de Administracién.



